
Tuluit oqgaasii allamiut oqaasiini sallersatut atuutsinneqariartornissaannut, aammalu danskit oqaasii
atuartitsinermi oqaatsitut pinngitsooranilu atuartitsissutissatut atorunnaarsinneqariartornissaannut
Naalakkersuisut iliuusissanik pilersaarusiornissamut peqqunegarnissaannik Inatsisartut
aalajangiiffigisassaattut siunnersuut.

(Inatsisartunut ilaasortaq Jens Napat6ok’, Naleraq)

(Siullermeerineq)

Inatsisartunut ilaasortap Jens Napat6K’-p siunnersuutaanut qujanag.

Inuiagatigiinni tamani oqaatsit qgitiulluinnarput. Ogaatsitigut immitsinnut paasisarpugut, eqqarsaatigut
annittarpagut, kulturitsinnillu allanut avitseqateqartarluta. Oqaatsit attaveqaqatigiinnissamut
sakkussaannaanatik pingaartitatsinnut, oqaluttuarisaanitsinnut, nunarsuarmillu isiginnittaatitsinnut
tunngaviupput. Nammineq oqaatsigut atorlugit oqalukkaangatta, eqqarsaraangatta, ilinniaraangattalu
kinaassuserput, inuiattullu ataqgatigiinnerput nukittorsartarpagut.

llutigisaanik nunarsuarmioqatitsinnut oqaatsit ammaassisarput. Nutaanik ilikkagagarnissatsinnut,
ilisimasanik avitseqateqarnissatsinnut, nunallu killeqarfii akimorlugit sulegategarnissatsinnut
periarfissaqalersittarpaatigut. Tamanna pillugu nammineq oqgaatsigut paarilluassallugit, ilutigisaanillu
kinguaariit tullii nunarsuarmi ataatsimoornermut pegataasinnaatillugit allamiut ogaasiinik
ilinniarnissaannut periarfississallugit pingaaruteqarpog. Taamaattumik oqaatsit pillugit politikkimik
suliagarneq siunissatsinnik, kinaanitsinnik, nunarsuarmiogatitsinnillu ganoq naapitserusunnitsinnik
suliagarneruvog.

Nunarsuarmiuusugut aatsaat taamak qanitsigaagut. Nunarsuarmioqataajartornerup, teknologiip, nunallu
tamalaat akornanni suleqatigiinnerup kingunerisaannik tuluttut ogalussinnaanissaq suli
pingaarneruleraluttuinnarpog. llisimatusarnermut, ilinniartitaanermut, inuussutissarsiutinut, kulturimut,
attaveqagatigiinnermullu oqaasiupput. Tamanna pillugu meerartatta, inuusuttuttattalu tuluttut
ogalussinnaanissaat pingaarneruleraluttuinnassaaq. Tassunga piareersassallugit uagut aalajangiisartutut
suliassaraarput.

llutigisaanik kalaallit ogaasii nunatsinni pingaarnersatut oqaasiummata, pingaarnersatullu
ogaasiujuassammata qularinegassanngilaq. Kalaallit oqaasii kulturitsinnut, ogaluttuarisaanitsinnut,
ataatsimoornitsinnullu tunngaviupput. Tassaapput inuiattut ataqatigiissitsisugut. Allamiut oqgaasiinik
ilinniartitsineq annertusigutsigu tamanna kalaallit ogaasiinut tapersersuisumik, allamiullu ogaasiinut
aamma kalaallit ogaasiinut inissaqartitsisumik pissaaq.

Tamanna tunuliaqutaralugu meeqgat atuarfianni tuluit oqaasiinik atuartitsinerup annertusinegarnissaanut
Demokraatit isumalluarput. Tamanna kinguaassanut isumatusaartumik, siunissamullu aningaasaliineruvoq.
[lutigisaanik tamanna annertusiartortillugu, isumaliutigeqgissaarlugulu pissaaq. Atuartut allamiut ogaasiinik
ilinnialernissaat naatsorsuutigineqartinnagu, atuartut ogaatsinut ilitsoqgqussaminnut
tunngavissaqarluassapput. Tamatumani pikkorissunik ilinniartitsisoqartariagarpoq, atuartitsinermi
atortussat naleqquttut pigineqartariagarput, soorluttaaq kalaallit aamma tuluit oqgaasii assigiimmik
ineriartortinnegarsinnaanissaannut ersarissumik pilersaaruteqartariagartog.

Meerartagut ilitsoqqussaralugu ogaatsiminnik piginnaasagarlualersillugit, ilutigisaanilliaamma
nunarsuarmiogataanermi ogaatsinik atorsinnaasariagakkanik ilinniartinnegarnissaat kissaatigaarput.
Nunatsinni kalaallisut ogaatsigut nukittuumik inissisimassaput, kisiannili aamma inuusuttagut imminnut
tatigalutik, piginnaasaqarlutillu nunarsuarmiogatitsinnik naapitsinissaminnut pitsaanerpaanik
periarfissaqartissallutigit. Tassani tuluit ogaasii pikkoriffigisariagarput.

Taamatut oqaaseqgarlunga inassutigaarput, Naalakkersuisut allannguutissatut siunnersuutaat
Kulturegarnermut, llinniartitaanermut, llisimatusarnermut llageegarnermullu Ataatsimiititaliami
ogaluuserinegassasoq.

